ՏԵՂԵԿԱՆՔ-ՀԻՄՆԱՎՈՐՈՒՄ

«ԳՈՒՅՔԸ ՈՐՊԵՍ ՆՎԻՐԱԲԵՐՈՒԹՅՈՒՆ ԸՆԴՈՒՆԵԼՈՒ, «Ս. ԿԱՊՈՒՏԻԿՅԱՆԻ ՏՈՒՆ-ԹԱՆԳԱՐԱՆ» ՄԱՍՆԱՃՅՈՒՂ ՍՏԵՂԾԵԼՈՒ ԵՎ ԱՆՀԱՏՈՒՅՑ, ԱՆԺԱՄԵՏ ՕԳՏԱԳՈՐԾՄԱՆ ԻՐԱՎՈՒՆՔՈՎ ԳՈՒՅՔ ԱՄՐԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Որոշման ընդունման անհրաժեշտությունը (նպատակը)
    «Գույքը որպես նվիրաբերություն ընդունելու, «Ս. Կապուտիկյանի տուն -թանգարան» մասնաճյուղ ստեղծելու և անհատույց, անժամկետ օգտագործման իրավունքով գույք ամրացնելու մասին» Հայաստանի Հանրապետության կառավարության որոշման նախագծի ընդունումը պայմանավորված է «Սիլվա Կապուտիկյան» գրական հիմնադրամի ֆոնդի պահպանության, ուսումնասիրման և թանգարանային գործի ակտիվ կազմակերպման անհրաժեշտությամբ: 
2. Ներկա վիճակը և առկա խնդիրները
	Սիլվա Կապուտիկյանի տուն-թանգարանը և նրա գրական ժառանգությունը (թվով 1091 թանգարանային առարկա) տնօրինում է «Սիլվա Կապուտիկյան» գրական հիմնադրամը: Հայաստանի Հանրապետության մշակույթի նախարարությունը 2010 թվականից հիմնադրամի գործունեությունն ապահովելու համար աշխատում է  դրամաշնորհային ծրագրով, ուստի տուն-թանգարանը յուրաքանչյուր եռամսյակ նախարարություն է ներկայացնում իր ոչ ֆինանսական հաշվետվությունը: Ներկայացվող հաշվետվություններից ակնհայտ է, որ անհրաժեշտ է իրականացնել թանգարանային առարկաների վերականգնում, թվայնացում, ժամանակավոր ցուցահանդեսների, միջոցառումների կազմակերպում, ինչը կնպաստի տուն-թանգարանի գործունեության և մշակութային ծրագրերի իրականացման ակտիվացմանը և այցելությունների աճի ավելացմանը: 

Սիլվա Կապուտիկյանի տուն-թանգարանը «Ե. Չարենցի անվան գրականության և արվեստի թանգարան» պետական ոչ առևտրային կազմակերպության մասնաճյուղ դարձնելը կնպաստի վերոնշյալ խնդիրների լուծմանը: 
Միաժամանակ, ներկայում «Ե. Չարենցի անվան գրականության և արվեստի թանգարան» պետական ոչ առևտրային կազմակերպությունն ունի ևս 5 մասնաճյուղ` հայ մեծանուն գրողների տուն-թանգարաններ (Դ. Դեմիրճյանի, Հ. Թումանյանի,    Ա. Բակունցի, Պ. Պռոշյանի. Գ. Ղափանցյանի), որոնց պատկանելիությունը գրականության և արվեստի թանգարանին լավագույն փորձն է, որ ապացուցում է Սիլվա Կապուտիկյանի տուն-թանգարանը նշյալ թանգարանի մասնաճյուղ դարձնելու արդյունավետությունն ու կարևորությունը: 
ՀՀ կառավարության 2002 թվականի հունիսի 6-ի N 886-Ն որոշման 5-րդ կետի համաձայն` «Պետական ոչ առևտրային կազմակերպությունների մասին» ՀՀ օրենքի 8-րդ հոդվածի 1-ին մասի լիազորությունները` մասնաճյուղերի ստեղծումը, ՀՀ կառավարությունը վերապահել է ՀՀ մշակույթի նախարարությանը:  

       3.  Առկա խնդիրների առաջարկվող լուծումները
Որոշմամբ առաջարկվում է «Սիլվա Կապուտիկյան» գրական հիմնադրամի կողմից Հայաստանի Հանրապետությանը նվիրաբերված բնակարանը և թանգարանային առարկաներն անժամկետ և անհատույց օգտագործման իրավունքով ամրացնել «Ե. Չարենցի անվան գրականության և արվեստի թանգարան» պետական ոչ առևտրային կազմակերպությանը, որն էլ ավելի կնպաստի թանգարանային առարկաների վերականգնմանը, գիտական ուսումնասիրմանը, հանրահռչակմանը (հաշվի առնելով «Սիլվա Կապուտիկյան» գրական հիմնադրամի հոգաբարձուների խորհրդի 2015 թվականի հունիսի 15-ի արձանագրությունը): 

  4. Ակնկալվող արդյունքը
Սիլվա Կապուտիկյանի գրական ժառանգությունը իր եզակիությամբ ու արժեքով ունի խիստ կարևոր նշանակություն, և դրա պատշաճ պահպանությունը, ուսումնասիրությունն ու հանրահռչակումն անհրաժեշտություն է:

ՏԵՂԵԿԱՆՔ
    «Գույքը որպես նվիրաբերություն ընդունելու, «Ս. Կապուտիկյանի տուն -թանգարան» մասնաճյուղ ստեղծելու և անհատույց, անժամկետ օգտագործման իրավունքով գույք ամրացնելու մասին» Հայաստանի Հանրապետության կառավարության որոշման ընդունման կապակցությամբ այլ իրավական ակտերի ընդունման անհրաժեշտության մասին

    «Գույքը որպես նվիրաբերություն ընդունելու, «Ս. Կապուտիկյանի տուն -թանգարան» մասնաճյուղ ստեղծելու և անհատույց, անժամկետ օգտագործման իրավունքով գույք ամրացնելու մասին» Հայաստանի Հանրապետության կառավարության որոշման ընդունումն այլ իրավական ակտերի ընդունման  անհրաժեշտություն չի առաջացնում:
				 
ՏԵՂԵԿԱՆՔ
    «Գույքը որպես նվիրաբերություն ընդունելու, «Ս. Կապուտիկյանի տուն -թանգարան» մասնաճյուղ ստեղծելու և անհատույց, անժամկետ օգտագործման իրավունքով գույք ամրացնելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմինների բյուջեում ծախսերի և եկամուտների ավելացման կամ նվազեցման մասին

